
　〈按黃觀貴池人資穎敏受學元黃哻哻死節觀益自砥礪洪武二十四年會廷試俱第一翰林累陞今官　文〉

　〈皇來索齊黃觀草答詔極其詆斥四年奉詔募兵上游且督諸郡勤王至安慶聞變大哭謂左右曰吾內必死〉

　〈矣知其不辱也招魂葬之江上明日家人自京奔至言翁夫人曁二女同被執有象奴索鈑釧出市酒肴夫人〉

　〈急携二女幷率家屬十人投淮淸橋下死觀喜曰信猶至李陽河聞　上崩朝服東向哭拜投湍流中朝使者〉

　〈令舟人急鉤之得其冠以獻　文皇命束芻象觀取冠冠之剉于市藉其家幷逮姻黨洪熙初得釋柯進傳其〉

　〈事正統中縣令龔守愚就觀故址祠祀之○王度字子忠歸善人通經史能文以儒士薦爲山東道監察御史〉

　〈有風裁䟽十餘上多見采行與訓兵食東昌之捷用度密陳便宜四年秋謫戍河州坐語不遜夷其族〉

詔均江浙賦人得官户部　詔曰國家有惟正之供田賦

不均民不可得而治江浙賦獨重而蘇松準私租起稅特

以懲一時頑民耳豈可爲定則以重困一方宜悉與減免

照各處起科畆不得過一斗田賦旣均蘇松人仍任户部

○湖廣左參議楊砥上書請罷兵安置遼東

景隆遺燕書時北兵攻大同急景隆疾引兵出紫荊關

燕王自居庸關還北平不得戰內兵凍死甚衆景隆因致

書北平請息兵不報○保定知府洛僉叛降燕

三月策試禮部貢士吳溥等一百一十人賜胡靖王艮李

貫等進士及第出身有差靖艮貫授翰林修撰二甲吳溥

楊榮楊溥授編修金幼孜陳繼之梁成黃鉞胡濚授給事

中皆知名士稱得人後勲名顯者甚衆

　〈按靖初名廣對策親藩陸梁人心不摇　上喜擢第一且曰胡豈可廣乎賜更名靖○陳繼之蒲田人旣授户〉

--

　〈科給事言江南僧道多腴田請人限五畆餘以賦民從之靖難兵起建自多不遜革命日不屈死之○黃鉞字〉

　〈叔楊韋熟人丁外艱出京方孝孺就問曰蘇常鎮京師左輔君吳人朝廷近臣今雖去宜有以敎我北兵日南〉

　〈我未知所底也鉞郼曰三郡鎮江最要害守須其人指揮童俊狡猾不可測獨蘇州府知府姚善忠義激烈有〉

　〈國士風能當一面顧仁慈有餘而馭下大寬治郡之良才不足定亂然國家大勢不在江南戎馬至此而學之〉

　〈晚矣孝孺因附書善期戮力王家善得書與鉞相對歉泣以死自誓靖難兵至江上善受詔督五郡兵勤王附〉

　〈書招鉞鉞卽日營葬畢遂至善所時俊果以鎮江降靖難後奸大縛善去鉞聞之慟哭遂絕食瞑目求死或吿〉

　〈鉞已欵附矣鉞瞠目曰無降姚太守七月十一日善凌遲死報至鉞乃強起登琴川橋西向再拜而號曰幸見〉

　〈希血于九原奮身入水死友人楊福日夜泣橋側西方求鉞屍不得數日忽自立水中體不潰福抱起葬之福〉

　〈父濚早奇鉞鉞與福洪學三年俱辟賢良濚遽謂鉞何不自韜晦累及吾子以洪武中繩下法太重也鉞曰亡〉

　〈慮乃敎福農夫裝有問第操吳音弗置對遂免鉞官給諫封髩堪多外艱歸杜是不出有御史行部至虞　　勸〉

　〈黃給事家無知者一老人引至葛澤農收蔽路御史憂抵其舍鉞從素幕中對語移口供薣粥而別曰亟居弗〉

　〈克雞黍其操致如此鉞死時北兵四出捕善黨籍言我幷錄鉞鉞親交人人自危福獨不避忌諱后祀鉞鄉賢〉

諸武弁犯法被黜者悉叛走降燕燕盡復其舊職

　〈朱鷺曰　高皇帝起布衣奮一劒成帝業專意右武而當日于城爪牙輻輳歸命爭効死以集事勛名爛焉方〉

　〈是時左班不得望幸澤而亦無短長可效不過定制度修誥章兢兢奉　上旨而已及至　建文皇帝注思講〉

　〈學恬武兢文縉紳親而介禺踈于是翰苑有錫謚尙書登一品而文臣莫不踴躍致身趨死如歸其凜凜亢節〉

　〈者無慮彌百數盖振古一創見而武臣率懷携貳叛附接踵其臨陣生心甘爲虜縛者多至千人皆身爲將師〉

　〈都督指揮者也砥柱潰流增國壯烈自魏國公祖父子曁謝公貴馬公宣朱公鑑外幾何人哉噫兩胡相反曾〉

　〈不甚遼一何文武離合之異也豈非上所化哉人主治世德威格之不足意向移之有餘矣〉

四月朔李景隆會兵德州郭英等進兵眞定以圖燕○靖

